
ᐱᖁᔭᒃᓴᖅ 59 

 

 

ᑮᓇᐅᔭᖃᖅᑎᑎᔾᔪᑎᑦ (ᐊᐅᓚᑕᐅᓂᖏᓐᓄᑦ 

ᐋᖅᑭᑦᓯᒪᔭᐅᓂᖏᓐᓄᓪᓗ) ᐱᖁᔭᖅ, 

2021-2022 

 

 

 

ᓇᐃᓈᖅᓯᒪᔪᖅ 

 

ᑖᓐᓇ ᐱᖁᔭᒃᓴᖅ ᐱᔪᓐᓇᐅᑎᖃᖅᑎᑦᑎᔪᖅ 

ᓄᓇᕗᑦ ᒐᕙᒪᒃᑯᖏᓐᓂᒃ ᑖᒃᑯᓄᖓ 

ᐊᐅᓚᑕᐅᓂᖏᓐᓂ 

ᐋᖅᑭᑦᓯᒪᔭᐅᓂᖏᓐᓂᓪᓗ ᐊᑭᓕᕋᑦᓴᖏᓐᓄᑦ 

ᐊᕐᕌᒍᑕᒪᖅᓯᐅᑏᑦ ᐃᓱᓕᕐᕕᖓ 

ᒫᑦᓯ 31, 2022. 

ᐃᕙ ᐋᕆᐊᒃ, O.NU. 

ᓄᓇᕗᑦ ᑲᒥᓯᓇ 

ᐱᖁᔭᒃᓴᖅ 59 

 

ᑮᓇᐅᔭᖃᖅᑎᑎᔾᔪᑎᑦ (ᐊᐅᓚᑕᐅᓂᖏᓐᓄᑦ ᐋᖅᑭᑦᓯᒪᔭᐅᓂᖏᓐᓄᓪᓗ) ᐱᖁᔭᖅ, 

2021-2022 

 

ᑖᒃᑯᐊ ᑲᒥᓯᓇᐅᑉ ᓇᓗᓇᐃᖅᓯᒪᔭᖏᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᓇᓚᐅᑦᓵᖅᑕᐅᓯᒪᔪᑦ 

ᐃᓚᒋᔭᐅᓚᐅᖅᑐᑦ ᐅᖃᐅᓯᐅᓚᐅᖅᑐᓂᑦ, ᑖᒃᑯᐊ ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᓂᒃ 

ᑕᐃᑲᓂ ᓇᓗᓇᐃᖅᑕᐅᓯᒪᓂᖏᑦ ᑖᒃᑯᓄᖓ ᐱᖁᔭᕐᒥ ᐊᑐᕆᐊᖃᖅᑎᑕᐅᔪᖅ 

ᐊᑭᓕᕆᐊᓕᓐᓂᒃ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄᓪᓗ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 

ᐊᓯᖏᓐᓂᑦ ᐱᔾᔪᑕᐅᔪᓂᒃ ᑐᕌᖓᔪᓄᑦ ᓄᓇᕗᒃ ᒐᕙᒪᖓᓄ ᑮᓇᐅᔭᓕᕆᓂᕐᒧ 

ᐊᕐᕌᒍᑕᒫᑦᓯᐅᑎᑦ ᐃᓱᓕᕝᕕᖓ ᒫᑦᓯ 31, 2022−ᒥᒃ; 

 

ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥ, ᑖᑦᓱᒪ ᐊᒻᒪᓗ ᐅᖃᐅᑦᔪᐃᒋᐊᖅᑎᐊ ᐊᖏᕈᑎᖃᕐᓗᑎᓪᓗ 

ᒪᓕᒐᓕᐅᕐᕕᖕᒥᒃ, ᐊᑐᓕᖅᑎᑕᐅᔪᑦ ᐅᑯᐊ ᒪᓕᓪᓗᒋᑦ: 

 

ᑐᑭᖏᑦ 

1. ᑐᑭᖏᑕ ᐃᓚᖓᑎᒍ 1-ᒥᒃ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓ ᑖᓐᓇ 

ᑐᕌᖓᔪᖅ ᑖᑦᓱᒧᖓ ᐱᖁᔭᒧᑦ. 

 

ᑐᒃᓯᕋᐅᑎᑦ 

2. ᑖᓐᓇ ᐱᖁᔭᖅ ᑐᕌᖓᔪᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ ᐃᓱᓕᕝᕕᓕᒃ ᒫᑦᓯ 31, 

2022-ᒥᒃ. 

 

ᑮᓇᐅᔭᖃᖅᑎᑦᑎᔾᔪᑎᑦ 

3. (1) ᐊᑭᓕᒋᐊᓖᑦ ᐋᖅᑭᒃᓱᖅᑕᐅᔪᐃᑦ, ᑖᒃᑯᐊ ᐊᖏᕈᑎᐅᓯᒪᔪᑦ ᐃᓚᖓᑎᒍ 

ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ, ᑖᒃᑯᐊ ᐱᔾᔪᑎᒋᓗᒋᑦ ᐊᒻᒪᓗ ᖃᑦᓯᐅᓂᖏᑦ 

ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐋᖅᑭᑕᐅᓯᒪᓂᖏ ᓇᓗᓇᐃᑯᑕᖓᓐᓂ. 

 

ᖁᕝᕙᓯᓐᓂᕐᐹᖓᑦ ᑮᓇᐅᔭᑦ 

(2) ᑖᒃᑯᐊ ᑕᒪᒃᑭᕐᓗᒋᑦ ᑮᓇᐅᔭᑦ ᐃᓘᓇᖏᓐᓂᒃ ᐊᑭᓕᒋᐊᓖᑦ ᐃᓚᖓᑎᒍ 

ᐱᔪᓐᓇᐅᑎᖓᑕ ᐱᖁᔭᐅᑉ ᑖᒃᑯᐊ ᐅᖓᑖᓅᖏᓪᓗᑎᒃ $1,857,870,000. 

 

ᐊᑐᖅᑕᐅᔪᒃᓴᐃᑦ ᑮᓇᐅᔭᖃᖅᑎᑦᑎᑦᔪᑎᓄᑦ 

4. ᐊᑐᐊᒐᖓ ᑕᐃᑲᓂ ᐃᓚᖓᓂ 36 ᐊᒻᒪᓗ 37−ᒥᒃ ᑮᓇᐅᔭᓕᕆᓂᕐᒧ 

ᐊᐅᓚᑦᓯᓂᕐᒧᑦ ᐱᖁᔭᖅ, ᐱᔪᓐᓇᐅᑎᖏᑎᒍᑦ ᑖᒃᑯᐊ ᐱᖁᔭᐅᑉ ᐊᐅᓚᑦᔪᑎᖏᑦ 

ᐊᑭᓕᐅᑎᒋᔭᑦ ᐱᔾᔪᑎᒋᓗᒋᑦ ᐊᒻᒪᓗ ᖃᑦᓯᐅᓂᖏ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ 

ᐋᖅᑭᑕᐅᓯᒪᓂᖏ ᓇᓗᓇᐃᑯᑕᖓᓐᓂ ᐃᓱᓕᕐᕕᖓ ᒫᑦᓯ 31, 2022-ᒥᒃ. 

ᑮᓇᐅᔭᓕᕆᓂᖅ 

5. ᖃᑦᓯᐅᓂᖏ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᐃᓚᖓᑎᒍ ᐱᔪᓐᓇᐅᑎᖓᑕ ᐱᖁᔭᐅᑉ 

ᑖᒃᑯᐊ ᐊᑐᖅᑕᐅᔪᐃᑦ ᑕᐃᑲᓂ ᑭᒃᑯᓕᒫᓄ ᑮᓇᐅᔭᖁᑎᖃᕐᕕᖓᓐᓂᒃ ᐊᖏᕈᑎᐅᓯᒪᔪᓂ 

ᐃᓚᖓᑎᒍ 72 ᐊᒻᒪᓗ 73-ᒥᒃ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 

ᐱᒋᐊᖅᑎᑕᐅᓂᖓ 

6. ᑖᓐᓇ ᐱᖁᔭᖅ ᐊᑐᓕᓐᓂᐊᖅᑐᖅ ᐄᐳᓗ 1, 2021-ᒥᒃ. 

ᓇᓗᓇᐃᖅᑕᐅᓯᒪᓂᖏᑦ 
 

ᑮᓇᐅᔭᑦ ᑮᓇᐅᔭᖃᖅᑎᑦᑎᑦᔪᑎᓄᑦ ᐊᕐᕋᒍᑕᒫᑦᓯᐅᑎᑦ ᐃᓱᓕᕝᕕᓕᒃ ᒫᑦᓯ 31, 2022 
 

 

ᓂᕈᐊᕐᓂ 1: ᐊᐅᓚᑕᐅᓂᖏᓐᓄᑦ ᐋᖅᑭᑦᓯᒪᔭᐅᓂᖏᓐᓄᓪᓗ 
 

ᓈᓴᐅᑎ ᐱᔾᔪᑎᖏᑦ  ᖃᑦᓯᐅᓂᖏᑦ 
    

1. ᐊᓪᓚᕕᖓ ᒪᓕᒐᓕᐅᕐᕕᖕᒥᒃ $ 28,770,000 

2. ᒐᕙᒪᓕᕆᔨᒃᑯᓐᓄᑦ  21,330,000 

3. ᑮᓇᐅᔭᓕᕆᔨᒃᑯᓐᓄᑦ  102,953,000 

4. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ  28,218,000 

5. ᒪᓕᒐᓕᕆᔨᒃᑯᓐᓄᑦ  134,473,000 

6. ᐃᓕᖅᑯᓯᓕᕆᔨᒃᑯᓐᓄᑦ  26,864,000 

7. ᐃᓕᓐᓂᐊᕐᓂᓕᕆᔨᒃᑯᓐᓄᑦ  243,594,000 

8. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  471,117,000 

9. ᐊᕙᑎᓕᕆᔨᒃᑯᓐᓄᑦ  24,709,000 

10. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ  265,791,000 

11. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ  91,796,000 

12. ᐃᓄᓕᕆᔨᑯᓐᓄ  161,146,000 

13. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ  219,125,000 

14. ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ  37,984,000 
    

ᑕᒪᒃᑭᕐᓗᒋᑦ ᐊᐅᓚᑕᐅᓂᖏᓐᓄᑦ ᐋᖅᑭᑦᓯᒪᔭᐅᓂᖏᓐᓄᓪᓗ $ 1,857,870,000 
    

ᑕᒪᒃᑭᕐᓗᒋᑦ ᑮᓇᐅᔭᖃᖅᑎᑦᑎᔾᔪᑎᓄᑦ $ 1,857,870,000 
 

 

 

 

 


